
I1-Qorti:

Rat ir-Rikors Kostituzzjonali ta’ Antonio Zammit et li permezz tieghu wara i

ppremettew illi :

i.Ir-rikorrenti  huma proprjetarji tal-fond 4, Alley 1, St Joseph Street,
Haz-Zebbug, liema fond huma akkwistaw mill-wirt tal-mejta genituri u nanniet
taghhom Filippo u Antonia Zammit, li mietu rispettivament fil-21 ta’ Frar 1973 u
fis-6 ta’ Lulju 1960 rispettivament.

ii.Filippo u Antonia konjugi Zammit akkwistaw il-fond imsemmi b’kuntratt tas-16 ta’
Awwissu 1922 fl-atti tan-Nutar Salvatore Borg Olivier, li kopja tieghu ged jigi hawn
anness u mmarkat bhala ‘DokumentA’.

iii.ll-wirt ta’ Filippo u Antonia Zammit iddevolva fuq is-seba’ uliedhom Antonio,
Carmelo, Philip, Guzeppa Gatt, Emanuel Zammit, Concetta Zammit u John ahwa
Zammit, u dan in kwantu settima parti indiviza kull wiehed.

iv.Peress li ghaddew aktar minn ghaxar snin mill-mewt tal-konjugi Filippo u Antonia
Zammit mhux mehtieg li tingab kopja tad-denunzji relattivi tal-mejta konjugi
Zammit.

v.Fost |-ahwa Zammit ulied il-konjugi Filippo u Antonia Zammit, ir-rikorrent Antonio
Zammit huwa I-uniku sopravissut.

vi.Carmelo Zammit miet ghazeb u minghar prole fI-20 ta’ Awwissu 1986 u
I-wirt tieghu ddevolva fuq ohtu xebba Concetta Zammit permezz ta’ testment tal-11
ta’ Novembru 1980 fl-atti tan-Nutar Dottor Philip Saliba, ‘Dokument B’hawn
anness, u kif jirrizulta minn denunzja nru. 35/87 hawn annessa u mmarkata bhala
‘Dokument C’ biex b’hekk I-imsemmija Concetta Zammit kellha 2/7 mill-fond
imsemmi.

vii.Emanuel Zammit miet intestat f’New Jersey, |-Amerika, fis-26 ta’ Settembu 1973 u
I-wirt tieghu ddevolva fug uliedu Ronald sive Ronnie Zammit, David Zammit u Nina
mart William Mendelson u b’kuntratt tat-30 ta’ Mejju 2016 fl-atti tan-Nutar Dottor
James Grech, li kopja tieghu qged jigi hawn anness u mmarkat bhala ‘Dokument D’



huma ddonaw sehemhom mill-fond de quo ossia 12/70 parti indiviza lir-rikorrenti
Antonio Zammit.

viii. Guzeppa Gatt mietet fis-17 ta’ Lulju 2000 u I-wirt taghha ddevolva fuq
I-erba’ uliedha r-rikorrenti Mary Said, Maria Beatrice Bonnici, Antoniette Mintoff u
John Gatt, ossia settima parti indiviza bejniethom.

ix.Philip Zammit miet guvni ab intestato fit-18 ta’ Awwissu 2007, u l-wirt tieghu
ddevolva fuq tliet hutu li kienu ghadhom hajjin, Anthony, John u Concetta Zammit,
u n-neputijiet tieghu r-rikorrenti Mary Said, Maria Beatrice Bonnici, John Gatt, u
Antoinette Mintoff, kif wkoll fug Ronald Zammit, David Zammit u Nina
Mendelson, u dan kif jirrizulta mid-dikjarazzjoni causa mortis tas-16 ta’ Frar 2008
fl-atti tan-Nutar Dottor Carmel Martinelli, li kopja tieghu ged tigi hawn annessa u
mmarkata bhala ‘Dokument E’.

x.Concetta Zammit fid-19 ta’ Lulju 2014 u I-wirt taghha ddevolva b’testment tat-2 ta’
Settembru 2009 fl-atti tan-Nutar Dottor George sive Jurgen Galea, li kopja tieghu
qed jigi hawn annessa u mmarkat bhala ‘Dokument F’ fejn innominat bhala legatarji
taghha s-sehem li hija kellha mill-fond de quo, ossia 11/35 mill-fond de quo, u dan
in kwantu ghal nofs indiviz lir-rikorrenti Antonio, Philip u Alessandra ahwa
Zammit, ulied huha Antonio, u in kwantu ghan-nofs indiviz I-iehor lin-neputijiet
taghha r-rikorrenti Mary Said, Maria Beatrice Bonnici, Antoinette Mintoff, u John
Gatt. Illi I-wirt ta” Concetta Zammit gie dikjarat causa mortis b’kuntratt tat-12 ta’
Jannar 2015 fl-atti tan-Nutar Dottor George sive Jurgen Galea, hawn anness u
mmarkat bhala ‘Dokument G’

xi.John Zammit miet fl-20 ta’ Dicembru 2014 u I-wirt tieghu ddevolva permezz ta’
testment tat-23 ta’ Lulju 2014 fl-atti tan-Nutar Dottor Michael Laferla, hawn anness
u mmarkat bhala ‘Dokument H’ fejn innomina lil martu bhala l-unika eredi tieghu, u
liema eredita giet dikjarata causa mortis lid-Direttur Generali tat-Taxxi Interni
b’kuntratt tat-12 ta’ Lulju 2016 fl-atti tan-Nutar James Grech, li kopja tieghu qed jigi
hawn anness u mmarkat bhala‘Dokument 1.

xii.Ghalhekk jirrizulta illi I-proprjeta fuq deskritta tappartjeni llum fil-kwoti hawn
indikati ossia Antonio Zammit in kwantu ghal 34.28% mill-proprjeta” fuq
msemmija, waqt li Pauline Zammit ghandha 17.14% mill-istess proprjeta waqt li
Tonio, Philippe u Sandra ahwa Zammit flimkien bejniethom ghandhom 15.72%
mill-proprjeta’ in kwistjoni, waqt li Mary Said, Maria Beatrice Bonnici, Antoinette
Mintoff u John Gatt ghandhom bejniethom 32.86% mill-istess fond.

xiii.ll-fond in kwistjoni mhux fond dekontrollat u kien gie moghti b’koncessjoni
enfitewtika temporanja mill-antekawza tar-rikorrenti ossia Filippo u Antonia
Zammit lil Carmel Sghendo b’kuntratt tat-28 ta” Novembru 1972 fl-atti tan-Nutar
Philip Saliba, li kopja tieghu ged jigi hawn anness u mmarkat bhala ‘Dokument J’
ghal perijodu ta’ sbatax-il sena dekorribbli mill-att versu ¢ens annwu u temporanju
ta’ Lm20 fis-sena.



xiv.Din il-kon¢essjoni enfitewtika temporanja skadiet fis-27 ta’ Novembru 1989 u
peress illi I-intimati kienu ¢ittadini Maltin u ordinarjament residenti fil-fond in
kwistjoni, ai termini tal-Att XXIII tal-1979, kellhom dritt jibqghu jghixu fil-fond
minkejja l-pattijiet kuntrattwali raggunti mar-rikorrenti u l-antekawza minnhom, u
bdew jhallsu kera ta’ Lm40.00¢ fis-sena, li setghet toghla biss darba kull hmistax-il
sena skont ir-rata tal-inflazzjoni pero™ gatt aktar mid-dopju.

xv.ll-kera fit-28 ta’ Novembru 2004 saret Lm59.98 ekwivalenti ghal €139.72¢, u ai
termini tal-Att X tal-2009 fit-28 ta’ Novembru 2010, il-kera zdiedet ghal €185.00¢
fis-sena u baqghet tizdied kull tliet snin skont ir-rata ta’ inflazzjoni biex b’hekk
illum ghandha kera ta’ €209.60¢.

xvi.Minkejja dan, |-Awtorita tad-Djar harget ordni ta’ rekwizizzjoni 53236 li kopja
taghha qged tigi hawn annessa u mmarkata bhala ‘Dokument K’ li nharget fit-13 ta’
Jannar 1992 u liema ordni ta’ derekwizizzjoni nharget u giet revokata fit-28 ta’
Awwissu 2007, skont ‘Dokument L * hawn anness.

xvii.Ir-rikorrenti gew affaccjati b’din 1-Ordni ta’ Rekwizizzjoni b’mod ingust u b’mod
abbusiv u wara li I-Awtorita’ tad-Djar insistiet u ezigiet 1i tohrog din I-Ordni ta’
Rekwizizzjoni, u liema Ordni ta’ Rekwizizzjoni tikser id-drittijiet kostituzzjonali
taghhom a tenur tal-Artikolu 37 tal-Kostituzzjoni u I-Ewwel Artikolu tal-Ewwel

Protokoll tal-Konvenzjoni Ewropea, u dan stante illi I-kera li imponewlhom li
jircievu ma kienx il-kera tas-suq u langas proporzjonali ghad-drittijiet taghhom bhala
sidien.

xviii.II-Gvern arbitrarjament iffissa I-kera pagabbli fis-sena lir-rikorrenti liema somma
hija naturalment wahda minima hafna u zgur ma kenitx tirrifletti I-valur kummer¢jali
tal-fond.

xix.L-intimati jew min minnhom ghandhom jhallsu d-danni sofferti mir-rikorrenti
minhabba dak impost fughom b’din ir-rekwizizzjoni kif wkoll minhabba d-
disposizzjonijiet tal-Kap. 158 tal-Ligijiet ta’ Malta u tal-Att Xtal-2009 liema
disposizzjonijiet jilledu d-drittijiet taghhom kostituzzjonali kif protetti mill-Artikolu
37 tal-Kostituzzjoni u I-Ewwel Artikolu tal-Ewwel Protokoll tal-Konvenzjoni
Ewropea.

xx.Ghalhekk ghad 1i huwa minnu li r-rikorrenti baqghu titolarji u proprjetarji
tal-fond de quo, gie impost fughom ‘landlord / tenant relationship’ u fil-verita’ 1-
agir huwa esporprjazzjoni de facto u dan ikkrea pregudizzju sproporzjonat u
eccessiv fuq l-esponenti bi ksur tal-Ewwel Protokoll tal-Artikolu Wiehed tal-
Konvenzjoni Ewropea kif gia gie stabbilit fil-kawza “Fleri Soler & Camilleri vs
MALTA” deciza fis-26 ta’ Dicembru 2006 u “Gerald Montanaro Gauci vs
MALTA” deciza fit-30 ta” Awwissu 2016, oltre li bl-Att XXIII tal-1979 tnehha t-
tapit minn taht sagajhom 1i jichdu lura I-proprjeta’ battala kif kienu kkonkordaw



mal-istess intimata u zewgha Sghendo meta giet moghtija 1-kon¢essjoni enfitewtika
temporanja fuq referita.

xxi.Ghad illi l-istat ghandu margini ta’ diskrezzjoni wiesgha biex jassikura abitazzjoni
decenti lil min ma jistax ikollu dan bil-mezzi tieghu stess, huwa ghandu pero’
jassigura wkoll li bejn il-mezzi adoperati u l-iskop li jrid jilhagq, ikun hemm
proporzjon bejn il-piz li jrid ibati s-sid li fuq il-proprjeta’ tieghu tohrog I-ordni ta’
rekwizizzjoni u l-interess ghas-socjeta’ in generali u li b’din l-ingerenza sid ma
jkunx assoggettat ghal disproportionate burden.

xxii.ll-Qorti Ewropea tad-Drittijiet tal-Bniedem diga" kellha okkazjoni tikkummenta
f’kazi li rrigwardjaw lil Malta 1i ghalkemm m’hemmx dubju li I-Istat ghandu dover u
allura d-dritt li jintervjeni biex jassikura abitazzjoni decenti lil min ma jistax ikollu
dan bil-mezzi tieghu stess, li ndividwu jigi privat mill-uzu liberu tal-proprjeta’ ghal
hafna snin u fil-frattemp jircievi kera mizera, jammonta ghall-ksur tad-dritt in
kwistjoni. Fil-kawza “Ghigo vs Malta”, deciza fis-26 ta’ Settembru 2006, il-Qorti
sabet li jezisti I-ksur tad-dritt in kwistjoni ghaliex ir-rikorrenti gie privat mill-
proprjeta’ tieghu tnejn u ghoxrin (22) sena gabel u kien jir¢ievi hamsa u hamsin (55)
Euro fis-sena bhala kera. Fil-sentenza “Fleri Soler et vs Malta”, moghtija fl-istess
data, I-istess Qorti ukoll sabet lid-dritt fundamentali tar-rikorrenti gie lez u allura
galbet sentenza tal-Qorti Kostituzzjonali ta’ Malta.

xxiii.Fil-kaz de quo certament li ma kienx hemm dan il-fair balance jew a reasonable
relation of proportionality.

xxiv.In vista tal-kazistika surreferita, sahansitra dik tal-Qorti Ewropea tad-Drittijiet tal-
Bniedem, certament li ma hemm ebda dubju li din I-Onorabbli Qorti ghandha
tiddeciedi I-kawza odjerna billi ssib illi r-rikorrenti nkisrilhom id-dritt fundamentali
taghhom sancit bl-imsemmi Artikolu 1 ta’ 1-Ewwel Protokoll tal-Konvenzjoni
Ewropea u tal-Artikolu 37 tal-Kostituzzjoni ta’ Malta.

Talbu lil din il-Qorti sabiex:

I.  Tiddikjara u tiddeciedi illi fil-konfront tar-rikorrenti ¢-cirkostanzi u fatti
suesposti u dawk li ser jirrizultaw waqt it-trattazzjoni ta' dan ir-rikors rigwardanti |-
okkupazzjoni tal-fond 4, Alley 1, St Joseph Street, Haz-Zebbug mill-intimata Teresa
Sghendo u minhabba |-Ordni ta’ Rekwizizzjoni numru 53236, flimkien mal-
operazzjonijiet tad-disposizzjonijiet tal-Kap. 158 tal-Ligijiet ta’ Malta, senjatament
I-Artikolu 12, 12A tal-istess Kap. 158 tal-Ligijiet ta’ Malta, u 1-Att X tal-20009,
tezisti lezjoni tad-drittijiet fundamentali tar-rikorrenti kif sanciti fl-Ewwel Artikolu
tal-Ewwel Protokoll tal-Konvenzjoni Ewropea u fl-Artikolu 37 tal-Kostituzzjoni ta’
Malta, u li l-effetti ta’ tali Ordni ta’ Rekwizizzjoni ghadhom sal-lum jin¢idu fuq id-
drittijiet patrimonjali, kostituzzjonali u konvenzjonali tar-rikorrenti. u dan bi



vjolazzjoni tad-drittijiet fundamentali tar-rikorrent kif sanciti inter alia fl-Ewwel
Artikolu tal-Ewwel Protokoll tal-Konvenzjoni Ewropea (I-Ewwel Skeda tal-Kap.
319 tal-Ligijiet ta’ Malta), u b’hekk ghar-ragunijiet fuq esposti u dawk li ser
jirrizultaw wagqt it-trattazzjoni ta’ dan ir-rikors, ir-rikorrent ghandhom jinghataw r-
rimedji kollha li din I-Onorabbli Qorti jidhrulha xierga fis-sitwazzjoni.

II. Konsegwentement tiddikjara u tiddeciedi illi 1-lokazzjoni u/jew okkupazzjoni
tal-fond 4, Alley 1, St Joseph Street, Haz-Zebbug, proprjeta’ tar-rikorrenti, a favur
tal-intimata Teresa Sghendo tilledi d-drittijiet fundamentali tar-rikorrenti kif sanciti
fl-Artikolu 1 tal-Ewwel Protokoll tal-Konvenzjoni Ewropea u tal-Artikolu 37 tal-
Kostituzzjoni ta’ Malta u b’hekk tordna lill-intimati sabiex fi zmien qasir u
perentorju jitterminaw il-lokazzjoni relattiva u jikkancellaw ghall-effetti kollha tal-
ligi ir-rekwizizzjoni relattiva, oltre rimedji ohra li din 1-Onorabbli Qorti jidhrulha
xierqa sabiex tassigura illi r-rikorrenti jigu rrintegrati fil-pussess u godiment shih u
reali ta’ hwejjighom, u r-rikorrenti rrintegrati fil-pussess u godiment shih ta’
hwejjighom.

III. Tiddikjara u tiddeciedi illi I-intimati jew min minnhom huma responsabbli
ghal kumpens u danni sofferti mir-rikorrenti b’konsegwenza tar-rekwizizzjoni u
okkupazzjoni in kwistjoni li ma kkreatx bilan¢ gust bejn id-drittijiet tas-sidien
rikorrenti u dawk ta’ lI-inkwilini, stante illi I-kera pagabbli lir-rikorrenti ma tirriflettix
is-suq u langas il-valur lokatizju tal-proprjeta’ in kwistjoni.

IV. Tillikwida I-istess kumpens u danni pekunjarji u non pekunjarji kif sofferti
mir-rikorrenti ai termini tal-Ligi.

V. Tikkundanna lill-intimat Avukat tal-Istat ihallas 1-istess kumpens u danni
pekunjarji u non-pekunjarji hekk likwidati ai termini tal-Ligi, bl-imghax legali mid-
data tal-prezentata tar-rikors odjern sad-data tal-effettiv pagament.

Rat ir-Risposta tal-Awtorita™ tad-Djar li permezz taghha eccepiet illi :-

L-atturi ged jattakkaw il-hrug tal-Ordni ta’ Rekwizizzjoni per se imma mhux qed
jattakkaw il-ligi ossia |I-Kap 125 1i tahtha harget dik I-Ordni — intant ma kien hemm
xejn li huwa leziv tad-drittijiet fundamentali fil-hrug ta’ tali Ordni. Ghalhekk it-
talbiet kif impostati ma jistghux iregu u ghandhom jigi michuda. Referenza ampja
issir ghas-sentenza moghtija minn dina 1-Onorabbli Qorti, fit-30 ta’ Marzu 2021 fil-
kawza fl-ismijiet Mary Azzopardi pro et noe et v Awtorita’ tad-Djar et (Rik 207/1).
Dik is-sentenza sostniet li:

“32. I-Qorti ma tistax tara kif tista’ tilqa’ it-talbiet tar-rikorrenti fid-dawl, li ged
jitolbu biss dikjarazzjoni b ’konsegwenza tal-Ordni imsemmija. Din I-Ordni ma tistax
tittiezied in vacuo, minghajr referenza ghal-ligi li welditha. Din I-ordni hija frott I-
istess ligi li tippermettiha. Din il-ligi ma hix ged tkun attakkata f’din il-kawza, bhala
anti-kostituzzjonali, fis-sens li tikser id-drittijiet tal-bniedem. Di fatti, meta jkunu
attakkati I-konversjoni ta’ c¢nus ghall-kirjiet taht il-Kapitolu 158 tal-Ligijiet ta’

Malta, jew kirjiet ta’ qabel il-15 ta’ Gunju 1995 li huma regolati mill-Kap 69 tal-
ligijiet ta’ Malta, dejjem jigu attakkati dawk [-artikoli specifici tal-ligijiet inkwistjoni
li jippermettu dawn ix-xorta ta’ kirjiet. Dawn tal-ahhar huma biss [-effett tal-ewwel,
bhal ma [-Ordni ta’ Rekwizizzjoni hija [-effett tal-artikoli rilevanti tal-Kap 125 tal-
ligijiet ta’ Malta fost ohrajn dawk imsemmija aktar ‘I fuq.

33. I1I-Qorti grat sewwa r-rikors tar-rikorrenti u mkien ma sabet, imqar ghal darba
wahda, referenza ghall-validita’ o meno tal-artikoli imsemmija tal-Kap 125 tal-
ligijiet ta’ Malta. 1I-Qorti ma tistax taghilag ghajnejha ghal dan il-fatt, bhallikieku
giesu ma kien xejn, anke jekk il-materja hija wahda ta’ natura Kostituzzjonali.
Ghalkemm huwa minnu, li {"Kawzi ta’ din ix-xorta |-Qrati juru flessibilita’ u ma
Jinsistux ghar-rigidita’ Zzejda u bla bzonn, dan ma jfissirx li xorta ghandhom jaghlqu
ghajnejhom meta [-kuxjenza legali tkun ged tiddettalhom mod iefior. ”

Qabel xejn l-atturi jridu jipprovaw it-titolu taghhom u jipprovaw ukoll 1i ma hemm
ebda sidien ohra tal-fond mertu tal-kawza u f* kaz li 1-atturi akkwistaw il-fond b’
titolu oneruz, u inter vivos, allura ma hemm ebda lezjoni kostituzzjonali; ma hemm
ebda lezjoni kostituzzjonali jekk Il-atturi wirtu I-fond ghall-angas sakemm [-istess
fond gie akkwistat minnhom b’ wirt; issa Carmel Sghendo miet fl-10 ta’ Mejju 1997
— mela l-atturi ma setghu qatt isofru xi lezjoni qabel dik id-data.

Drittijiet fundamentali u d-dritt ta’ azzjoni ghal-lezjoni ta’ drittijet fundamentali ma
jistghux jigu trasferiti la inter vivos u la causa mortis ghaliex dawk huma drittijiet
moghtija personalment lil min ikun issubixxa |-lezjoni. Dawn id-drittijiet huma extra
commercium u mhux trasferibbli. Kieku drittijiet fundamentali jistghu jigu trasferiti
inter vivos jew causa mortis, peress li tali drittijiet m’ humiex preskrivibbli allura
jista’ jaghti l-kaz li 1-Istat jigi anke imfittex ghal-lezjoni per ezempju ta’ arresti
illegali 1i graw ‘il fuq minn mitt sena ilu;

Fil-kaz 1i l-atturi akkwistaw b’ titolu oneruz, u inter vivos, allura ma hemm ebda
lezjoni kostituzzjonali; u fil-kaz li wirtu I-fond ma hemm ebda lezjoni li setghu
sofrew gabel ma wirtu u dan hekk kif jinghad fis-sentenza deciza quddiem il-Prim’
Awla tal-Qorti Civili (Sede Kostituzzjonali) fit-3 ta’ Diéembru 2020 Doreen Grima
et. vs Awtorita tad-Djar et (Rik nru. 167/2019 GM);

Jekk I-atturi ma kienux is-sidien meta sehhet 1-allegata lezjoni kostituzzjonali allura
huma ma ghandhom ebda locus standi f* din il-kawza u ghalhekk ir-rikors huwa
null;

Ma kien hemm xejn hazin fil-hrug tal-Ordni ta’ Rekwizizzjoni u intant anke hawn
ma gewx ezawriti r-rimedji ordinarji ghaliex hadd ma ipproc¢eda biex tigi sindakata
gudizzjarjament id-diskrezzjoni amministrattiva li ittiechdet meta hargu 1-ordnijiet;

Ordni ta’ Rekwizizzjoni ma tledix id-drittijiet kostituzzjonali u hija permessa biex
tara li jkun hemm tqassim gust tal-gid fil-pajjiz. Il-kostituzzjoni taghti id-dritt lill-
istat li jillimita d-drittijiet tal-proprjeta’ basta jkun hemm proporzjonalita™ bejn il-
limitazzjoni fuq id-dritt u I-kumpens imhallas;

Tant ma hemm ebda lezjoni u ebda piz zejjed li kien qed jingarr mill-atturi li din |-
azzjoni nbdiet biss hafna snin wara li kienet harget 1-ordni ta’ rekwizizzjoni cioe" fit-
13 ta’ Jannar 1992 — xejn ingas minn 29 sena wara |-Ordni ta’ Rekwizizzjoni;

[z-zmien li 1-atturi hallew 1i jghaddi biex bdew dawn il-proceduri juri li fil-verita’
anke huma ma hassewX li kien hemm lezjoni ghax min ihoss lezjoni dwar drittijiet

tal-bniedem soltu jagixxi b’ mod tempestiv. Ghalhekk dan it-trapass ta’ Zzmien
ghandu wkoll jimmilita kontra I-atturi;

Intant Concetta Zammit (l-awtrici tal-atturi) tat il-fond b’ konc¢essjoni emfitewtika lil
Carmel Sghendo fl-1972 — u ta’ dan ma tistax tahti I-Awtorita’ tad-Djar — din kienet
koncessjoni i ghamlet is-sid ta’ dak iz-zmien b’ mod volontarju. Issa jekk minhabba
I-ligi u minhabba 1-Kap 158 I-emfitewta akkwistat certi drittijiet, ghal dan ma tistax
tahti I-Awtorita” tad-Djar li mhijiex il-legislatur;

Fil-fatt meta harget 1-ordni ta’ rekwizizzjoni fit-13 ta’ Jannar 1992 Teresa Sghendo
gia kienet tghix fil-fond u ghalhekk I-istess Ordni ma kellha ebda effett fuq I-
okkupazzjoni li kellha I-istess Teresa Sghendo — I-Ordni ta’ Rekwizizzjoni tnehhiet
fit-28 ta” Awwissu 2007;

Inoltre 1-Ordni ta’ Rekwizizzjoni tnehhiet f1-2007 u ghalhekk minn dakinhar ‘il
quddiem zgur li ma seta’ kien hemm ebda lezjoni kif qed jigi allegat mill-atturi;

L-atturi fit-tielet, fir-raba’ u fil-hames talba jhalltu kumpens ghal-lezjoni ta’ drittijiet
fundamentali ma’ azzjoni ta’ danni. Imma dan mhux permess mil-ligi — l-atturi ma
messhom qatt halltu wahda mal-ohra. Huma kien messhom ghazlu triqg wahda. Din
il-Qorti ma ghandiex taghti u takkorda danni. Fil-fatt anke fejn il-Qorti ssib li jkun
hemm sproporzjonalita’ bejn il-limitazzjonijiet tad-dritt u I-kumpens li jkun ged
jithallas, 1-istess Qorti gatt ma tuza I-valur lokatizju fis-suq miftuh biex tillikwida I-
kumpens xieraq biex jispurga 1-lezjoni kostituzzjonali;

L-atturi ma sofrew xejn u ghalhekk it-talbiet kollha ghandhom jigu respinti bl-
ispejjez kontra I-atturi.

Rat ir-Risposta tal-intimat Avukat tal-Istat 1i permezz taghha eccepixxa illi :-

1 Sa fejn I-ilmenti tar-rikorrenti sa fejn ghandhom x'jagsmu mal-hrug u maz-
zamma ta' xi ordnijiet ta' rekwizizzjoni ma jistghux jigu mressqa kontra I-Avukat tal-
Istat u dan ghaliex hija I-Awtorita” tad-Djar, li skont l-artikolu 24 tal-Att dwar I-
Awtorita” tad-Djar (Kap 261 tal-Ligijiet ta' Malta) assorbiet I-obbligi li qabel kienu
jappartjenu lid-Direttur Ghall-Akkomodazzjoni So¢jali u gablu lis-Segretarju tad-
Djar;

2. Maghdud mal-premess, jinghad ukoll illi r-rikorrenti ma jistghux jilmentaw
dwar perjodi gabel ma huma kellhom titolu fuq il-proprjeta” in kwistjoni u dan
minhabba li f’dak I-istadju certament li wiehed ma jistax jitkellem dwar
possediment;

3. Ir-rikorrenti ma jistghux jitolbu lil din 1-Onorabbli Qorti tiddeciedi dwar
allegat ksur tad-drittijiet fundamentali taghhom minghajr ma jittiehed in
konsiderazzjoni ir-regim legali kollu fit-totalita" tieghu skont il-ligi in vigore u li
ghalhekk dak li minnu ged jilmentaw ir-rikorrenti jrid jigi ezaminat ukoll fil-kuntest
tal-emendi li saru fI-2018. Illi dan jinghad ukoll ghaliex ir-rikorrenti jilmentaw mill-
impossibilita’ li jiehdu lura I-pussess tal-proprjeta’ in kwistjoni, izda jidher illi r-
rikorrenti ma utilizzawx ir-rimedji ordinarji disponibbli;

4.  Fi kwalunkwe kaz, permezz tal-azzjoni odjerna r-rikorrenti geghdin jattakkaw
I-ordni ta' rekwizizzjoni izda mhumiex jaghmlu referenza ghall-Kap. 125 tal-Ligijiet
ta' Malta li tahtha harget dik I-ordni. Ma jistghux ir-rikorrenti jiehdu l-ordni ta'
rekwizizzjoni in vacuo minghajr ma jsemmu I-ligi li welditha. Isegwi ghalhekk li
ghal dak li ghandu x'jagsam mal-ordni ta' rekwizizzjoni, din I-Onorabbli Qorti ma
tistax tilga' t-talbiet rikorrenti;

5. L-esponent jikkontesta I-allegazzjonijiet u I-pretensjonijiet tar-rikorrenti bhala
infondati fil-fatt u fid-dritt ghar-ragunijiet segwenti:

6.  Safejn l-azzjoni rikorrenti hija mibnija fug I-Artikolu 37 tal-Kostituzzjoni ta'
Malta, din ma tistax tintlaga" minhabba li skont I-Artikolu 37 (2) (f) tal-
Kostituzzjoni, ebda haga f'dan l-artikolu m'ghandha tinftiehem li tolgot I-ghemil jew
hdim ta’ xi ligi safejn din tkun tipprovdi ghat-tehid ta' pussess jew akkwist ta'
proprjeta’ li ssehh fil-kuntest ta' kirja;

7. Minghajr pregudizzju ghas-suespost, I-esponent jecepixxi l-inapplikabilita' tal-
artikolu 37 tal-Kostituzzjoni u dan peress illi dan l-artikolu japplika biss f’kaz ta'
tehid forzuz tal-proprjeta’. 1lli sabiex wiehed ikun jista' jitkellem fuq tehid forzuz
jew obbligatorju, persuna trid tigi zvestita minn kull dritt li ghandha fuq dik il-
proprjeta’. Pero' certament li fil-kaz odjern fejn I-individwu jibga’ sid tal-proprjeta’,
tali zvestiment ma jsirx u dan peress illi bit-thaddim tal-artikolu 12 u 12A tal-Kap.
158 tal-Ligijiet ta' Malta, ir-rikorrenti ma tilfux ghal kollox id-drittijiet kollha fuq il-
fond in kwistjoni. Il-mizura msemmija fil-ligi li geghdin jattakkaw ir-rikorrenti,
ghalkemm tinkwadra ruhha taht kontroll ta' uzu fil-kuntest tal-Ewwel Artikolu tal-
Ewwel Protokoll tal-Konvenzjoni, madankollu din certament ma twassalx ghal
deprivazzjoni totali tal-proprjeta’. Isegwi ghalhekk li I-ilment tar-rikorrenti ma
jinkwadrax fil-parametri tal-artikolu 37 tal-Kostituzzjoni u konsegwentement
ghandu jigi michud;

8.  Safejn I-ilment tar-rikorrenti huwa msejjes fug I-Ewwel Artikolu tal-Ewwel
protokoll tal-Konvenzjoni Ewropea, I-esponent jirreleva li skont il-proviso ta' dan I-
Artikotu tal-Konvenzjoni, I-Istat ghandu kull jedd li jghaddi dawk il-Ligijiet i
jidhirlu xierqga biex jikkontrolla I-uzu tal-proprjeta” skont I-interess generali. Illi hija
gurisprudenza kostanti tal-Qorti ta' Strasburgu li I-Istat igawdi minn diskrezzjoni
wiesgha u ghandu margini ta' apprezzament wiesa’ sabiex jidentifika x'inhu mehtieg
fl-interess generali u sabiex jistabilixxi liema huma dawk il-mizuri mehtiega ghall-
harsien tal-interess generali;

9.  Tali diskrezzjoni tal-legislatur m'ghandiex titbiddel sakemm din ma tkunx
manifestament minghajr bazi ragjonevoli. Maghdud ma' dak li gie spjegat aktar ‘il
fug f’din ir-risposta I-esponent jishaq li fil-kaz odjern hemm bazi ragjonevoli li
tiggustifika I-promulgazzjoni tal-legislazzjoni li tinsab taht skrutinju fil-kawza
odjerna;

10. Dejjem minghajr pregudizzju ghas-suespost, ma hemm ebda ksur tal-Ewwel
Protokoll tal-Konvenzjoni Ewropea wkoll peress illi dak li gara fil-kaz odjern huwa
biss li I-Istat irregola sitwazzjoni ta' natura socjali fl-ambitu tal-gid komuni b'dana
pero' li bagghu impregudikati d-drittijiet tar-rikorrenti bhala sidien qua proprjetarji
tal-fond in kwistjoni;

11.  Fir-rapport tal-Kummissjoni fil-kaz Connie Zammit et vs Malta (applikazzjoni
numru 16756/9) tat-12 ta' Jannar 1991 gie osservat illi "the Court has found no



violation of the Convention in cases where the State has adopted measures in the
field of housing regulations where a more far reaching interference with properly
rights was involved' Thus in James and others (Eur. Court. H.R., James and Others
judgment of 21 February 1986, Series A no. 98) the leaseholders were accorded a
statutory right to acquire the property from the owners, white in Mellacher and
others Eur. Court H.R., Mellacher and Others judgment of 19 December 1989,
Series A no. 169) the legislation constituted an inducement to the leaseholder not to
comply with the terms of a previously validly contracted tenancy agreement";

12.  Fil-fehma tal-esponent ma hemm l-ebda dubju li mizuri so¢jali implimentati
sabiex jipprovdu akkomodazzjoni lill-persuni fil-bzonn c¢ertament jagghu fil-kappa
tal-interess generali. Illi l-artikolu 12 u 12A tal-Kapitolu 158 tal-Ligijiet ta' Malta
huma mahsuba sabiex jipprotegu persuni milli jigu mkeccija mid-dar ta' abitazzjoni
taghhom f'gheluq it-terminu koncess lilhom fil-kuntratt tal-enfitewsi jew sub-
enfitewzi u dan sabiex ma jispiccawx minghajr sagaf fug rashom u dan taht
kondizzjonijiet riveduti li jinkludu l-awment tal-ammont imhallas lis-sid li jizdied
ukoll kull tliet (3) snin skont I-gholi tal-hajja. Isegwi li dawn l-artikoli ma jistghux
jigu klassifikat bhala wiehed mhux legittimu jew mhux fl-interess generali;

13.  Stabbilit li I-artikoli 12 u 12A tal-Kapitolu 158 tal-Ligijiet ta' Malta ghandhom
ghanijiet legittimi u huma fl-interess generali bil-konsegwenza li ma hemm xejn li
jistona mal-Konvenzjoni Ewropea, li I-Ligi nostrana tiddisponi li fl-gheluq tal-
enfitewzi jew sub-enfitewzi l-okkupant li jkun ged juza' I-fond bhala r-residenza
tieghu ghandu jithalla fid-dar taht titolu ta' kera u b* kondizzjonijiet riveduti. Ifisser
b'hekk li safejn ir-rikorrenti geghdin jitolbu dikjarazzjoni gudizzjarja li I-Ligi tikser
il-Konvenjoni Ewropea, tali talba mhijiex misthoqga;

14. Inoltre, dwar I-ilment tal-allegata sproporzjon fil-kera, jigi rilevat li fil-kaz tar-
rikorrenti, I-ammont tal-kera li geghdin jircievu m'hijiex kera sproporzjonata tenut
ukoll kont tal-fatt li f’cirkostanzi bhal dawn, fejn jezisti interess generali legittimu,
ma jistax isir paragun mal-valur lokatizju tal-proprjeta” fis-suq hieles kif pretiz mir-
rikorrenti u dan wisq ingas meta wiehed jipparaguna kera jew c¢ens pagabbli fil-
passat ma' valuri kurrenti;

15.  1l-Qorti Ewropea stess fil-gurisprudenza taghha fosthom fil-kaz ta’ Amato
Gauci v Malta rrikonoxxiet li "State control over levels of rent falls into a sphere
subject to a wide margin of appreciation by the State and its application may often
cause significant reductions in the amount of rent chargeable;

16. Ghalhekk anke jekk ghall-grazzja tal-argument fil-kaz odjern jirrizulta li I-kera
dovuta lir-rikorrenti hija inferjuri ghall-valur lokatizju fis-sug, dan it-tnagqgis huwa
kontro-bilan¢jat bil-margini wiesa' tal-Istat li jillegisla fil-kuntest ta' mizuri so¢jali u
mill-htiega socjali ta' dawk il-mizuri;

17.  Fl-umli fehma tal-esponent fil-kaz odjern dina I-Onorabbli Qorti m'ghandhiex
tevalwa din il-Ligi fil-kuntest principalment ta' spekulazzjoni tal-proprjeta’ b'mod
dejjaq imma ghandha tevalwa u tapplika I-Ligi fil-gafas aktar wiesa' u cioe™ mill-
aspett ta' propozjonalita® fid-dawl tar-realta ekonomika u socjali tal-pajjiz in
generali;

18. Isegwi ghalhekk li meta wiehed jizen dan fl-assjem kollu, il-konkluzjoni
naturali hija li anke dina I-parti tal-ilment tar-rikorrenti dwar in-nuqgas ta'
propozjonalita ma huwiex gustifikat ghaliex ma hemm ebda ksur tal-Ewwel



Artikolu tal-Ewwel Protokoll tal-Konvenzjoni Ewropea u kwindi kull talba ghall-
kumpens prospettata mir-rikorrent mhijiex misthoqq;

19. Minkejja li f'kazijiet ohra kontra I-Istat Malti fejn saret lanjanza ta' ksur tad-
dispozizzjonijiet tal-Ewwel Artikolu tal-Ewwel Protokoll tal-Konvenzjoni Ewropea
bbazata fuq it-thaddim tal-artikolu 12 tal-Kapitolu 158 tal-Ligijiet ta' Malta, il-Qorti
Ewropea setghet waslet ghall-konkluzjoni li kien hemm sproporzjonalita™ u tgassim
mhux xieraq tal-pizijiet u I-benefic¢ji, jigi rilevat li tali gurisprudenza hija limitata
ghall-fattispecie u ghac-cirkostanzi partikolari ta' dawk il-kazijiet. Huwa rilevanti
pero' li l-istess Qorti Ewropea rrikonoxxiet principju importanti'. "The Court
considers that the legislation at issue in the present case pursued a legitimate social
policy aim, namely the social protection of tenants.

20.  Aktar minn hekk, wara li nghataw dawk id-decizjonijiet mill-Qorti Ewropea,
il-Legislatur emenda I-Kapitolu 158 tal-Ligijiet ta' Malta billi introduca I-Artikolu
12B li permezz tieghu proprjetarju ta' fond ghandu I-possibilita” li jitlob revizjoni fil-
kera marbuta mal-valur tal-proprjeta’ kif ukoll il-possibilita” li jiehu lura I-pussess
tal-proprjeta’ tieghu. Huwa ghalhekk evidenti li r-rikorrenti ghandhom rimedju
disponibbli lilhom, u m'ghandiex tkun din I-Onorabbli Qorti li tiddeciedi dwar I-
izgumbrament o meno tal-inkwilini;

21. Fl-ahharnett, dato ma non concesso li din I-Onorabbli Qorti jidhrilha li kien
hemm xi ksur tad-drittijiet fundamentali tar-rikorrenti, fatt li ged jigi kontestat, I-
esponent jirrileva li fic-cirkostanzi tal-kaz, dikjarazzjoni ta' ksur hija suffi¢jenti u ma
hemmx lok ghar-rimedji ohra mitluba mir-rikorrenti;

22. Salv eccezzjonijiet ulterjuri.

Rat ir-Risposta tal-intimata Teresa sive Tessie Sghendo.

Rat li bi skrittura privata tat-30 t’April 2021 ir-rikorrenti u I-inkwilina
bonarjament ftiechmu kif ghandha toghla 1-kera.

Rat 1i b’verbal taghha tat-3 ta’ Mejju 2021, hatret lill-Perit Marie Louise
Caruana Galea sabiex jikkonstata I-valur lokatizzju tal-fond in kwistjoni mis-27
ta” Novembru 1989 sad-data tal-prezentata tar-rikors b’interventi ta’ hames

snin.!

1 Fol 62

Rat ir-relazzjoni tal-Perit Tekniku minnha mahtur ipprezentat fit-12 ta’ Jannar
2022.2

Rat in-noti ta’ sottomissjonijiet tal-partijiet.

Rat I-atti kollha tal-kaz.

Ikkunsidrat:

Ir-rikorrenti huma sidien tal-fond 4, Alley 1, St Joseph Street, Haz-Zebbug li gie
ghandhom permezz ta’ wirt mill-genituri u nanniet taghhom Filippo u Antonia

Zammit li gew neqsin fil-21 ta’ Frar 1973 u fis-6 ta’ Lulju 1960 rispettivament.

lI-fond in kwistjoni kien gie moghti b’konc¢essjoni enfitewtika temporanja lil
Carmel Sghendo b’kuntratt tat-28 ta’ Novembru 1972 fl-atti tan-Nutar Philip
Saliba® ghal perjodu ta’ sbatax-il sena versu ¢ens annwu u temporanju ta’ Lm20
fis-sena. Din il-koncessjoni skadiet fis-27 ta’ Novembru 1989 imma peress li 1-
intimati kienu ¢ittadini Maltin u ordinarjament residenti fil-fond in kwistjoni ai
termini tal-Att XXIII tal-1979 kellhom dritt jibqghu jghixu fil-fond u bdew
ihallsu kera ta’ Lm40 fis-sena. lllum il-kera mhallsa hija ta’ €209.60.

Fit-13 ta’ Jannar 1992 inharget ordni ta’ rekwizizzjoni numru 53236* liema

ordni giet revokata fit-28 ta” Awwissu 2007.°

Ikkunsidrat:

2Fol 95

3 Dok | afol 46
4 Dok K a fol 54
5 Dok L a fol 56

Ir-rikorrenti ppruvaw sodisfacentement it-titlu taghhom. Concetta Zammit
halliet sehemha ta’ 11/35 tal-fond in kawza b’legat kwantu ghal nofs indiviz lil
huha Antonio u n-nofs indiviz l-ichor lir-rikorrenti Antonio, Philip u Alessandra
ahwa Zammit, ulied l-imsemmi huha. Istitwiet bhala werrieta taghha lil hutha
Giovanni, Antonia u wlied ohtha Giuseppa. Il-legatarji msemmija, bhala
akkwirenti b’titlu partikolari, u mhux universali, m’humiex intitolati ghal

kumpens gabel id-19 ta’ Lulju 2014, meta mietet id-dante causa taghhom.

ll-post gie rekwizizzjonat bejn it-13 ta’ Jannar 1992 u t-28 t’Awwissu 2007.
F’dan il-perjodu, ir-rikorrenti jew il-predecessuri taghhom fit-titlu kienu jir¢ievu
I-kera ta’ Lm40 fis-sena minghand Theresa Schendo, kif jirrizulta minn kopja

mhux awtentikata ta’ ricevuta datata 5 ta’ Novemrbu 2006.

Ftit gimghat wara li nfethet din il-kawza saret skrittura bejn ir-rikorrenti u |-
intimata, datat 30 t’April 2021, li permezz tieghu ikkuntrattaw bejniethom

ftehim ta’ kera.

Fis-sentenza fl-ismijiet Av. Dr Umberto Borg Cardona v. L-Avukat tal-Istat
u Grace Farrugia, din il-Qorti, ippreseduta mis-Sinjorija Tieghu il-Prim
Imhallef Mark Chetcuti, f’sitwazzjoni fejn, bhal dik fil-kaz prezenti, il-persuna
mharsa mill-Ordni ta’ Rekwizizzjoni kienet thallas il-kera direttament lis-sid sa
minn meta I-fond gie rekwizizzjonat fit-23 ta’ Frar 1987 sakemm ir-

rekwizizzjoni giet mnehhija fid-29 ta’ Settembru 2006, irragunat hekk:

‘L-Avukat tal-Istat eccepixxa illi I-konvenuta Farrugia ma tgawdix minn
Kirja li tiggedded skont il-Kapitolu 69 tal-Ligijiet ta’ Malta ghaliex ma
jirrizultax li saret kirja gabel I-1 ta’ Gunju 1995 u ghalhekk il-Kapitolu 69
tal-Ligijiet ta’ Malta u 1-artikolu 1531C tal-Kodici Civili ma japplikawx, u
dan fid-dawl tal-artikolu 44 (2) tal-Kapitolu 69.

‘II-Qorti rat mix-xhieda ta’ Andrew Xuereb jirrizulta illi I-fond in
kwistjoni kien ilu rekwizizzjonat mis-snin hamsin (fol. 28) u illi I-
konvenuta Farrugia bdiet tirrisjedi fil-fond in kwistjoni wara li dan gie
allokat lilha mill-Awtorita™ tad-Djar u sar ftehim relattiv bejna u bejn I-
Awtorita™ fil-15 ta’ Dicembru 1986 (fol. 32). Jirrizulta wkoll illi fir-
rigward tal-istess fond kien inhareg Ordni ta’ Derekwizizzjoni fid-29 ta’
Settembru 2006 (fol. 37), u illi I-konvenuta Farrugia ghadha tirrisjedi fl-
istess fond u thallas kera lis-sid, u dan skont ma jirrizulta mix-xhieda
taghha quddiem din il-Qorti (fol. 38) u I-kopji ta’ ktieb tal-kera esebit mir-
rikorrent (fol. 63 — 80).
‘It-terminu “kirja” ghall-finijiet tal-Kapitolu 69 tal-Ligijiet ta’ Malta jinsab
definit fl-artikolu 44 ta’ din il-ligi. It-tieni sub-inciz ta’ dan l-artikolu
Imbaghad jipprovdi illi:
“ld-disposizzjonijiet ta’ dan l-artikolu ma jghoddux ghat-tqeghid
ta’ nies mill- Gvern f’fondi rekwizizzjonati.”
‘Ghalhekk huwa car li l-artikolu 44 (2) tal-Kapitolu 69 tal-Ligijiet ta’
Malta espressament jeskludi I-possibilita” li I-okkupazzjoni tal-fond in
kwistjoni mill-konvenuta Farrugia titgies bhala kirja. Minn dan ghandu
jsegwi ghalhekk illi din l-okkupazzjoni ma kinetx regolata permezz tad-
dettami tal-Kapitolu 69 ta’ Ligijiet ta’ Malta. Filfatt, inghad fis-sentenza fl-
ismijiet Maggur Charles Vella vs Henry Brincat (App., 23/05/1969) illi:
“...1i jinholoq rapport bejn id-Direttur ghall-Akkomodazzjoni Socjali
u l-persuna akkomodata mhuwiex rapport ta’ lokazzjoni vera u
proprja izda rapport sui generis regolat mill-Housing Act.” [ara wkoll
Stanley Parker vs Francis Xavier sive Franco Borg et, (PA,
25/02/2016); Janice Baldacchino vs Mary Grace Ellul (PA,
31/10/2017)]
‘Ghalhekk, almenu sad-data ta’ meta gie derekwizizzjonat il-fond mertu ta’

din il- kawza, u cioe” sad-29 ta’ Settembru 2006 ma kien hemm 1-ebda

kirja bejn is-sid tal-fond u I-konvenuta Farrugia. Ir-relazzjoni guridika ta’
Farrugia kienet mal-Awtorita tad-Djar u kienet regolata bid-
disposizzjonijiet tal-Kapitolu 125 tal-Ligijiet ta’ Malta (Att Dwar id-Djar)
u mhux bid-disposizzjonijiet tal-Kapitolu 69. Dan ifisser ukoll illi kif
sewwa eccepixxa I-Avukat tal-Istat, I-artikolu 1531C tal-Kodici Civili ma
jghoddx ghall-okkupazzjoni tal-fond in kwistjoni mill-konvenuta Farrugia,
peress illi ma jirrizultax illi kien hemm kirja favur Farrugia qgabel I-1 ta’
Gunju 1995. Ghaldagstant il-Qorti tgis li din l-eccezzjoni tal-Avukat tal-

Istat ghandha mis-sewwa, u konsegwentement ged tigi milqugha’.

Din il-Qorti tagbel ma’ dan ir-ragunament f’sentenza li 1-fattispecje taghha
rilevanti jixbhu ferm dawk tal-kawza prezenti. Ghalhekk ma jirrizultax li kien
hemm kirja fis-sens tal-ligi qabel I-1 ta> Gunju 1995 u ghalhekk kien hemm
kirja gdida wara t-tmiem tar-rekwizizzjoni fis-sena 2007, li allura ma kienet

soggetta ghall- ebda ligi specjali li tirregola 1-kera.

Ghalhekk kienet 1-Ordni ta’ Rekwizizzjoni nnifisha li wasslet, fil-perjodu bejn
it-13 ta’ Jannar 1992 u t-28 t’Awwissu 2007, ghar-rizultat li s-sidien bdew

jir¢ievu kera ta’ Lm40 fis-sena.

Ma jirrizultax ksur tal-Art. 37 tal-Kostituzzjoni ta’ Malta billi 1-operat tal-Kap
125 bhala ligi ezistenti qabel is-sena 1962 jinstab protett bl-Art. 47(9) tal-

Kostituzzjoni.

Ghalkemm il-kontroll tal-kera u I-harsien tal-inkwilin minn tkeé¢ija huma
legittimi skont il-gurisprudenza tal-Qorti ta’ Strasburgu, irid ikun hemm

proporzjonalita” bejn I-interess generali u dak tas-sid.

Likwidazzjoni tad-danni:

Skont ir-rapport tal-perit tekniku, il-valur lokatizzju fis-sena 1994 kien ta’
€1,330 fis-sena u fis-sena 2009 (sentejn wara d-derekwizizzjoni) kien ta’
€3,994. Jirrizulta ghalhekk 1i hemm sproporzjon lampanti bejn dawn il-valuri u

I-kera ta’ Lm40 fis-sena li kienu jir¢ievu s-sidien.

Huwa stabbilit li r-rimedju li tista’ taghti din il-Qorti huwa kumpens ghall-ksur
tad-dritt fundamentali u mhux danni ¢ivili ghal opportunita® mitlufa. Fi kliem
ichor ma tistax tillikwida I-ammont ta’ kumpens billi tikkalkula d-differenza
bejn il-kera fis-suq hieles u l-kera mhallsa. Biex tasal ghal dan, il-Qorti
jehtigilha tqis ghadd ta’ fatturi, fosthom it-telf effettiv 1i jkun garrab is-sid, |-
ghan soc¢jali mahsub mil-ligi, il-grad ta’ sproporzjon fit-tqabbil bejn id-dhul
attwali 1i qieghda tirc¢ievi r-rikorrenti mad-dhul 1i jista’ jinkiseb fis-suq hieles,
id-danni materjali li I-parti rikorrenti tista’ tipprova li garrbet. Minn kif wieched
jista’ jara, dawn il-kriterji huma firxa shiha li trid titqies f’kull kaz ghalih u
jiddependu hafha mi¢-¢irkostanzi partikolari ta> kull kaz.® Minn din il-qaghda, 1-
Qorti tikkonkludi li I-ligijiet vigenti imponew fuq Il-atturi piz sproporzjonat u
eccessiv ghal hafna snin, u 1i 1-Istat naqas milli jibbilancja 1-interess generali

mal-interess taghhom.

Fid-decizjoni ricenti tal-Qorti Ewropea, Cauchi vs Malta tal-25 ta’ Marzu 2021
intgal li I-kumpens jista’ jonqos b’xi 30% minhabba I-ghan legittimu wara I-
protezzjoni u 20% tnaqqis ichor minhabba l-in¢ertezza dwar kemm il-proprjeta’
Kienet ser tkun mikrija ghall-perjodu kollu. Il-Qorti Kostituzzjonali kkonfermat
sentenza tal-Ewwel Qorti” fejn naqgset 35% u mhux 30% minhabba interess

generali. Ziedet tghid illi m’ghandu jkun hemm l-ebda tnaqgis iechor minhabba

6 Ara fost l-ohrajn: Cassar v Malta 30.01.2018 (App. Nru. 50570/13 Qorti Ewropea tad-Drittijiet tal-Bniedem; J&C
Properties Limited v Avukat Generali et P.A. (Gurisdizzjoni Kostituzzjonali), 09.07.2019; Robert Galea v Avukat Generali
et P.A. (Gurisdizzjoni Kostituzzjonali), 07.02.2017; Brian Psaila v L-Avukat Generali et P.A. (Gurisdizzjoni
Kostituzzjonali)

7 Fl-istess ismijiet de¢iza fid-29.10.2020 PA - JZM

li l-atturi bagghu passivi ghall-perjodu twil; i |-fatt wahdu li sidien il-kera
jkunu damu s-snin gabel ma fittxew rimedju, m’huwiex rilevanti ghall-finijiet
tal-kumpens pekunjarju, u li semmai jista’ jkollu konsegwenza biss fil-kaz ta’

kumpens non-pekunjarju.®

Bhala konsegwenza tal-fatt li I-Istat Kiser id-drittijiet tal-atturi kif sanc¢iti mill-
Artikolu 37 tal-Kostituzzjoni ta’ Malta u mill-artikolu 1 tal-Ewwel Protokoll ta’
Konvenzjoni Ewropea, |-Istat ghandu jhallas danni morali kif ukoll danni
pekunjarji. 1l-Qorti gieghda tistabbilixxi li I-intimat Avukat tal-Istat ghandu
jhallas lir-rikorrenti kumpens pekunjarju li jammonta ghal €13,000 u €1,000
danni morali 1i ghandhom jingasmu bejn ir-rikorrenti kollha fil-kwoti rispettivi

taghhom hlief ir-rikorrenti Anthony, Philippe u Alessandra ahwa Zammit.
Decide:

Ghal dawn il-motivi I-Qorti:

(1) Tehles lill-Avukat tal-Istat mill-osservanza tal-gudizzju.

(2) Tilga’ parzjalment l-ewwel talba billi tiddeciedi li fil-konfront tar-rikorrenti
I-okkupazzjoni tal-fond de quo mill-intimata Teresa Sghendo minhabba |-Att
XX tal-1979 u I-Ordni ta’ Rekwizizzjoni numru 53236 kien hemm ksur tal-
Ewwel Artiklu tal-Ewwel Protokoll tal-Konvenzjoni Ewropea bejn is-27 ta’

Novembru 1989 u t-28 ta’ Awwissu 2007.

(2) Tichad it-tieni talba.

(3) Tilga’ t-tielet talba fil-konfront tal-Awtorita™ tad-Djar billi ma kienx hemm
bilan¢ gust bejn id-drittijiet tar-rikorrenti u dawk tal-inkwilina stante li I-

kumpens pagabbli lir-rikorrenti kien manifestament sproporzjonat.

(4) Tilga’ r-raba’ talba u tillikwida |-kumpens fis-somma ta’ €13,000 danni
pekunjarji u €1,000 danni mhux pekunjarji li ghandhom jingasmu bejn ir-
rikorrenti kollha fil-kwoti rispettivi taghhom hlief ir-rikorrenti Anthony,

Philippe u Alessandra ahwa Zammit.

(5) Tichad il-hames talba u minflok tikkundanna lill-Awtorita” tad-Djar thallas

[-ammont fuq likwidat.

Spejjez a kariku tal-Awtorita” tad-Djar.

Moqrija.

ONOR. IMHALLEF
GRAZIO MERCIECA

